
La Presidència del Parlament, en la sessió tinguda el 17 de setembre de 2015, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de modificació de l’article 6 del text refós de la Llei de protecció dels animals, aprovada pel Ple del Parlament en la sessió del 22 de juliol de 2015:
[bookmark: _GoBack]«LEI 22/2015, DETH 29 DE JUNHSÈGA, DE MODIFICACION DER ARTICLE 6 DETH TÈXTE REHONUT DERA LEI DE PROTECCION DES ANIMAUS
PREAMBUL
Era normativa catalana sus proteccion des animaus, e especificament er article 2 deth tèxte renohut dera Lei de proteccion des animaus, aprovat peth Decret legislatiu 2/2008, deth 15 d’abriu, reconeish qu'es animaus son èsters viui dotadi de sensibilitat fisica e psiquica, e tanben de movement volontari, es quaus an de recéber eth tracte que, en tot atier basicament es sòns besonhs etologics, ne procure eth benestar. 
Er apartat 1 der article 6 dera Lei de proteccion des animaus, aprovat peth Decret legislatiu 2/2008, ja proïbís era utilizacion d’animaus en espectacles o d’autes activitats se les pòden ocasionar patiment o pòden èster objècte de borles o tractaments antinaturaus, o ben se pòden herir era sensibilitat des persones que les contemplen. 
D’un costat, un nombre creishent de païsi e ciutats de per tot eth mon an proïbit utilizar animaus sauvatges enes circs basant-se ena sua proteccion e benestar, en tot considerar qu'exibir-les dehòra deth sòn abitat naturau e hèr-les a hèr activitats impròpies dera sua espècia ei ua crudelitat e tanben ua hònt de perilh entàs persones, ath madeish temps qu'incrementen eth trafic illegau d’animaus e era caça furtiva d’espècies protegides. Ena nòsta realitat mès propèra e pes madeishi motius, mès d’un centeat de municipis ja non permeten es espectacles de circ damb animaus sauvatges.
De un aute costat, en Catalonha, eth circ a devengut un sector culturau d’efervescéncia creativa e a demostrat enes darrèri ans ua nauta capacitat de desplegament e de possada collectiva renauida que li a permetut créisher e plaçar-se internacionaument.
Eth sector deth circ compartís era sensibilitat, era estima e eth respècte envèrs es animaus, qu'ei justament er objectiu d’aguesta lei. Aué i a ua auta sòrta de circs qu'aufrissen espectacles divertidi, originaus e extraordinaris e qu'exibissen era fòrça, era agilitat e era adretia des artistes sense besonh d’exibir animaus sauvatges. Per açò, actuaument, eth circ se compren en Catalonha coma ua disciplina fondamentau des arts sceniques deth nòste país. 
Seguint ua trajectòria legislativa ena direccion d’aumentar era proteccion des animaus en Catalonha, ei desir dera societat catalana proïbir es espectacles de circ damb actuacions d’animaus sauvatges. 
Article unic. Addicion d'ua letra ar apartat 1
S’ahig ua letra, era g, ar apartat 1 der article 6 deth tèxte renohut dera Lei de proteccion des animaus, aprovat peth Decret legislatiu 2/2008, damb eth tèxte següent: 
«g) Es espectacles de circ damb animaus qu'apertien ara fauna sauvatja.»
DISPOSICION DEROGATÒRIA
Demoren derogades totes es disposicions que s’opausen ad aguesta lei, la contradiguen o i siguen incompatibles.
DISPOSICIONS FINAUS
Prumèra. Observatòri d’avaloracion dera utilizacion d’animaus en circs
1. Eth Govèrn a de crear, en tèrme de tres mesi a compdar dera entrada en vigor d’aguesta disposicion, un observatòri dera utilizacion d’animaus en circs en quau i age representadi es encastres scientific e academic dera etologia, era veterinària e era zoologia; es collègis professionaus d’avocats e de veterinaris; es circs qu'agen espectacles damb animaus que non demoren exprèssament proïbidi per aguesta lei, e es entitats de proteccion des animaus. 
2. Era foncion der observatòri ei avalorar es condicions en qué s’utilizen animaus, enes casi en qué non ei proïbit per aguesta lei, entà per’mor de verificar que son respectuoses damb eth sòn benestar, cossent damb era legislacion aplicabla. 
3. Es circs que s’establisquen en Catalonha an de facilitar er accès des membres der observatòri as installacions respectives, entà garantir-ne es trabalhs. 
4. Er observatòri a de hèr publiques es sues conclusions laguens deth tèrme de dus ans a compdar dera entrada en vigor d'aguesta disposicion. Enes casi en qué es conclusions der observatòri determinen qu'era utilizacion de bèra espècia animau ei incompatibla damb es condicions de benestar, eth Govèrn a d’establir per reglament era proïbicion d’utilizar-ne en espectacles de circ, enes madeishes condicions qu'es establides per aguesta lei entàs animaus dera fauna sauvatja.
Dusau. Entrada en vigor
1. Aguesta lei entre en vigor ath cap de dus ans d’auer estat publicada en Diari Oficial de la Generalitat de Catalunya, sense damatge de çò qu'establís er apartat 2. 
2. Era disposicion finau prumèra entre en vigor londeman d’auer estat publicada en Diari Oficial de la Generalitat de Catalunya.»
Palau del Parlament, 17 de setembre de 2015
El secretari primer	La presidenta 
Celestino Corbacho i Chaves	Núria de Gispert i Català

